
1. Informacion mbi Kontratën tuaj të Qerasë

1.1 Ka dy lloje kontratash qeraje
1.2 Llojet e kontratave janë:

· Kontratë qeraje fillestare 

· Kontratë qeraje e garantuar
1.3 
Si qeraxhi me kontratë fillestare, ju keni me pak të drejta ligjore se sa një qeraxhi me kontratë të garantuar.
1.4 
Në qoftë se jeni qeraxhi me kontratë fillestare, seksioni që plotësohet në faqen e parë të dokumentit të kontratës tregon datën e mbarimit të periudhës së kontratës në qoftë se nuk ka pasur shkelje të kushteve të saj. 

1.5 
Kontrata juaj do të jetë automatikisht e garantuar në qoftë se transferoheni nga një pronë tjetër e Këshillit të Rrethit Leeds ku banonit si qeraxhi me kontratë të garantuar, ose në qoftë se transferoheni nga një banesë ku ju gëzonit kontratë të përhershme me një pronar të aprovuar social apo me Shoqatën e Strehimit. Nuk do t’ju nevojitet të jeni qeraxhi fillestar.
1.6 Strehimi me kontratë fillestare është një periudhe prove. Ju duhet të provoni se jeni i përgjegjshëm për të mbajtur pronën. Për këtë duhet: 
· Të mos shfaqni sjellje antisociale, të mos bezdisni apo shqetësoni të tjerët; dhe 
· të paguani qeranë në kohë; dhe 

· të mirëmbani pronën.
1.7  Si qeraxhi fillestar, ju mund t’ju përzënë nga vendi i banimit shumë më shpejt dhe më lehtë se sa një qeraxhi me kontratë të garantuar.

Në qoftë se nuk plotësoni kushtet e Kontratës Fillestare, Këshilli i Rrethit ka të drejtë të zgjasë periudhën e Kontratës Fillestare me gjashtë muaj shtesë. Përpara marrjes së një mase të tillë, Këshilli i Rrethit duhet t’ju informojë për masën që synon të marrë dhe t’ju japë juve mundësinë të kërkoni rishqyrtimin e vendimit për zgjatjen e periudhës së Kontratës Fillestare. 

Këshilli i Rrethit ka gjithashtu të drejtë t’i drejtohet gjykatës për të kërkuar vendim për përzënie nga banesa. 


Këshilli i Rrethit duhet t’ju informojë për arsyet që ka për t’ju përzënë nga banesa dhe t’ju japë mundësinë të kërkoni rishqyrtimin e vendimit, por neve nuk do të na kërkohet të argumentojmë në gjyq nëse përzenia juaj është e arsyeshme.  

Në qoftë se kemi marrë masa kundër jush që pasojnë në zgjatjen e kontratës suaj fillestare ose marrjen e banesës nga ju, atëherë ju do të ktheheni automatikisht në qeraxhi me kontratë të garantuar në datën e shënuar në faqen e parë të kontratës së strehimit. 
1.8 Në qoftë se bëheni qeraxhi me kontratë të garantuar, duhet të vazhdoni të silleni me përgjegjshmëri dhe të respektoni kushtet e kësaj Kontratë – por në këtë rast, në qoftë se ne kërkojmë lirim prone, ju do të keni të drejtë ta hidhni çështjen në gjyq. Këshilli i Rrethit ka gjithashtu të drejtën të zhvlerësojë kontratën e garantuar në kontratë me të drejta të kufizuara. Gjykatësi pastaj merr vendim nëse kemi të drejtë t’ju përzemë nga vendi i banimit apo jo.  Në gjyq, palës sonë i kërkohet të tregojë se kemi arsye të ligjshme për të kërkuar lirim banese. Këto arsye quhen “argumente” dhe janë të përcaktuara në ligj. Përpara se t’i drejtohemi gjykatës, neve gjithashtu duhet t’ju dorëzojmë Lajmërimin për Rimarrje Prone në Dorëzim ose Lajmërim për Zhvlerësim Kontrate ku ju paraqiten arsyet tona për Nxjerrjen e Lajmërimit. 

Qeraxhinjtë fillestarë NUK E KANË këtë të drejtë. Kjo e drejtë fitohet kur ktheheni në qeraxhi me kontratë të garantuar



1.9 Disa nga të drejtat e përcaktuara në këtë    Marrëveshje nuk ju përkasin gjatë periudhës së kontratës fillestare. Këto të drejta do t’i fitoni kur të bëheni qeraxhi me kontratë të garantuar. Të drejtat që i takojnë vetëm qeraxhinjve me kontratë të garantuar janë të shënuara kështu: 

1.10 Si qeraxhi me kontratë fillestare juve keni një përgjegjësi shtesë. Kjo përgjegjësi shfuqizohet në qoftë se bëheni qeraxhi me kontratë të garantuar. Kjo është e shënuar kështu:
1.11 Dhënia e kontratave të qerasë për personat nën 18 vjeç është në varësi të një personi përgjegjës i cili do të firmosë kontratën në emer të tyre si person garant. Ky person pranon të marrë përsipër që të gjitha lajmërimet ose kërkesat për pagesa në përputhje me kontratën t’i dërgohen atij si person garant derisa qeraxhiu të mbushë 18 vjeç.

1.12 Sigurohuni që keni lexuar dhe kuptuar broshurën “Mirëserdhët në Strehimin Fillestar me Qera”. Kjo broshurë spjegon shkallët e procedurave që duhet të zbatojmë në qoftë se vendosim të anullojmë kontratën e qerasë me ju. Kërkojini Punonjësit Rajonal të Strehimit një kopje të kësaj broshure në qoftë se nuk e keni marrë akoma.
1.13 Disa nga të drejtat dhe përgjegjësitë e Këshillit të përcaktuara në këtë Kontratë mund të ushtrohen ose zbatohen nga agjensi të tjera që veprojnë në emër të Këshillit. Këto agjensi mund të vënë në lëvizje zbatimin e kësaj kontrate në emër të Këshillit, përfshirë këtu edhe kthimin e pagesave të prapambetura.

2. DETYRAT E QERAXHIUT

SIBILITIES

2A   QERAJA JUAJ

2.1 Ju duhet të paguani qeranë e pronës si edhe çdo tarifë tjetër. Pagesat duhet të shlyhen brenda afatit.  Dita e shlyerjes së qerasë suaj është të hënave, por ju mund të zgjidhni të paguani në avancë një herë në dy javë ose një herë në muaj në qoftë se preferoni. 


Pavarësisht nga mënyra që keni zgjedhur për shlyerjen e pagesave, duhet të siguroheni që llogaria juaj është paguar në fund të çdo jave.


Në qoftë se mendoni se ju takon të përfitoni Asistencë për Qera Banimi (Housing Benefit), është detyra juaj të bëni kërkesën për këtë asistence. Duhet gjithashtu të siguroni që të jeoni gjithë informacionin e kërkuar për të marrë në shqyrtim kërkesën tuaj.

Ju lutem kërkojini Punonjësit tuaj Rajonal të Strehimit t’ju flasë mbi mënyrat e ndryshme të pagesës së qerasë dhe tarifave të tjera përkrah pagesave me para në dorë, si përshëmbull pagesa nëpërmjet një llogarie bankare pagesash fikse ose llogari bankare rrjedhëse për pagesa Në zona të caktuara gjithashtu mund të paguani edhe në Postë. 


Ne llogarisim qeranë tuaj për një vit (52 javë) dhe e pjesëtojmë totalin me 48. Në qoftë se shlyeni qeranë me korrektesë, nga ju ne kërkojmë të shlyeni qeranë gjatë 48 në vend të 52 javëve në vit. Kjo do të thotë se do të ketë disa javë kur ju nuk paguani qera. Për datat e këtyre javevë do t’ju informojmë ne. 

Në rast akumulimi pagesash të prapambetura, do t’ju kërkohjmë të   paguani edhe gjatë këtyre javëve në mënyrë që të zbutet shuma e pagesave të prapambetura. 

Në rast dëmshpërblimesh të paguara tek ju nga pronari i pronës, si përshëmbull kompensime për dëme në banesë, ose për lyerje shtëpie, ose për humbje shtëpie dhe trazira, Këshilli rezervon të drejtën të konfiskojë këto para për shlyerjen e pagesave të prapambetura në drejtim të qerasë suaj.
2.2 Në rast se nuk paguani qeranë, ose paguani vazhdimisht me vonesë, Këshilli ka të drejtë t’i kërkojë gjykatës leje për lirim banese. Këshilli gjithashtu ka të drejtë të kërkojë nga Gjykata e Rrethit Vendim për qeranë dhe të zbatojë vendimit nëpërmjet gjykatës. Në qoftë se ndesheni me vështirësi në shlyerjen e qerasë, kontaktoni menjëherë Punonjësin tuaj Rajonal të Strehimit. 

Ne rezervojmë të drejtën të ngrejmë tarifat për të mbuluar koston administrative të korrespondencës dhe vizitave të detyruara që shkaktohen nga pagesa të prapambetura qeraje. Nuk do të kërkohet pagesë për letrën e parë të rradhës që përcakton hollësirat e tarifave shtesë në rastet se nuk shlyhet borxhi i qerasë së prapambetur. Çdo tarifë shtesë i shtohet qerasë suaj. Ne kosultohemi me qeraxhinjte dhe grupet e qeraxhinjve përpara se sa të prezantojmë tarifa të reja si edhe japim lajmërim të paktën 6 javë përpara se bashku me nje kopje të masës së çdo lloj tarife. 

2.3 Në qoftë se figuroni si bashkëqeraxhi, secili prej jush është përgjegjës për shlyerjen e plotë të qerasë, tarifave të tjera dhe pagesave të prapambetura. Këshilli ka të drejtë të kërkojë shlyerje të plotë të qerasë, tarifave dhe pagesave të prapambetura nga cilido individ që figuron si bashkëqeraxhi në kontratë. Është gjithmonë në dorën e Këshillit të vendosë se cilin prej bashkëqeraxhinjve të ndjekë për shlyerjen e borxheve.
2.4 Masa e qerasë mund të rritet ose të ulet herë pas here – zakonisht në prill. Për këtë informoheni të paktën katër javë përpara çdo ndryshimi.
2.5 Disa qeraxhinj duhet të paguajnë tarifa shtesë plus qerasë, për shërbime që kryhen në banesën që kanë marrë me qera. Në raste të tilla, qeraxhiu gjithmonë informohet. Në qoftë se qeraxhoni në një vendbanim të tillë, lista e të gjithë tarifave dhe pagesave është e shënuar në faqen 1 të kësaj Kontrate.  Mund të keni gjithashtu kushte shtesë që kanë lidhje me vendin tuaj të strehimit me qera. Këto kushte bashkangjiten në fund të Kontratës. 

Një gjë e tillë ndodh në qoftë se përshëmbull do të kishit një kontratë qerajë për banesë të mobiluar, ose në qoftë se do të ishit pjesëmarrës në skemat e ngrohjes me qera.

Ne do t’ju informojmë me shkrim të paktën 4 javë përpara për çdo ndryshim në këto tarifa. 

2.6 
Ne kemi të drejtë t’ju ofrojmë shërbime shtesë për të cilat juve do të duhet të paguani së bashku me qeranë. Ne do t’ju informojmë të paktën 4 javë përpara se të vëmë shërbime të reja në fuqi. Gjithmonë bëhen konsulta me qeraxhinjtë përpara prezantimit të shërbimeve të reja.
2B HYRJA NË BANESË

2.7 
Ju kërkohet të lejoni Këshillin të hyjë në banesë pasi 
lajmërimi për vizitën është dhënë në kohë të arsyeshme (zakonisht 24 orë përpara) për qëllimet në vijim:
a) Për të kryer riparime, ose punime të tjera të nevojshme, ose kontrolle sigurie, pavarësisht nëse Këshilli ka apo ka marrë përsipër përgjesinë për të kryer punime të tilla, ose

b) Për të kryer riparime ose punime të tjera të nevojshme në ambientet për perdorim të përbashkët (si psh shkallë, ashensorë, ndarjet e kateve, rrugë këmbësorësh, korridore, dhoma tharjesh, pikat për kosha plehrash, trotuare e veranda, oborre dhe vende parkimi të përbashkëta), ose në pronat gjitone nën pronësinë e Këshillit, ose 

c) Për të kryer kontrollin e përvitshëm të sigurisë që i bëhet pajisjeve të gazit, ose 

d)     për të inspektuar gjendjen e banesës, ose

e) Për të lejuar qeraxhinj të ardhshëm të shikojnë banesën gjatë 28 ditëve të fundit përpara anullimit të Kontratës, ose gjatë 28 ditëve të fundit përpara skadimit të Lajmërimit për Lirim Banese që u është komunikuar, ose 

f) Për ndërtime, instalime, inspektime, riparime, rinovime, mirëmbajtje dhe zëvendësim tubacionesh, instalimesh elektrike, rrjeti elektrik dhe kabuj. Hyrja në banesë gjithshtu u duhet lejuar sipërmarrësve të zyrtarë (si psh kompanive British Gas, Transco, dhe Yorkshire Ëater).


Në raste emergjencash, si psh derdhje gazi, uji, ujrash të zeza ose difekte të sistemit elektrik, ju jeni dakord që Këshilli të hyjë në banesë, pavarësisht nëse jeni në shtëpi apo jo, me qëllim që të inspektohet banesa dhe të kryhen riparimet e nevojshme pë të zgjidhur emergjencën e krijuar. 

Në qoftë se na pengoni të hyjmë në banesë, mund të vini veten dhe komshinjtë në rrezik. Ne kemi mundësi të ndërmarim masa ligjore për të siguruar hyrjen në banesë dhe juve mund t’ju kërkohet të mbuloni shpenëzimet e rastit ose t’i nënshtroheni procedurave ligjore për krijim pengesash. 


Mos lejoni kurrë të hyjë në banesë asnjeri pa kontrolluar më parë kartën zyrtare të identitetit. (në qoftë se keni dyshime, kontaktoni Punonjësin tuaj Rajonal të Strehimit gjatë orarit zyrtar ose numrin e emergjencave jasht këtij orari – këto numra janë të shënuara në kartën tuaj të qerasë). 

2C PËRDORIMI I BANESËS

	
	2.8
	Duhet të merrni paraprakisht lejen me shkrim të Këshilit në rast se dëshironi që një person tjetër të banojë me ju, person i cili nuk ishte pjesëtar i familjes kur hytë fillimisht në banesë (për periudhë të përkohshme apo të përhershme). Këtu përfshihen fëmijë, të afërm, miq e mysafirë. Ne nuk refuzojmë kërkesat për leje pa arsye të forta (si psh personi mund të shkaktojë shqetësime ose mbipopullim). 



	2.9

2.10

2.11
	Ju duhet të përdorni banesën si vendin tuaj të vetëm ose kryesor të banimit. Në qoftë se ju nuk e përdorni banesën si vendin tuaj të vetëm ose kryesor të banimit, ne do të marrim masa për të përfunduar kontratën tuaj të strehimit.
Ju duhet  të informoni Punonjësin tuaj Rajonal të Strehimit në qoftë se largoheni nga banesa për më tepër se 28 ditë. (kjo kërkohet në mënyrë që ne të sigurohemi që ju nuk keni braktisur shtëpinë tuaj.) 

Ju jeni dakord që Këshilli të hyjë në banesë (pavarësisht nëse jeni larguar apo jo nga shtëpia për 28 ditë ose më gjatë) kur kemi arsye të mendojmë se ju keni braktisur banesën. 
Ju gjithashtu jeni dakord se pas inspektimit, në qoftë se Këshilli vazhdon mendojë se ju keni braktisur banesën, Këshilli ka të drejtë të ndërrojë bravat dhe të marrë masat e nevojshme për të mbrojtur pronën si edhe të spastrojë banesën nga mallra vetjake të gjetura aty në përputhje me Ligjin Tort (Ndërhyrja me Mallrat) 1977.  

Ju gjithashtu jeni dakord që Këshilli t’ju ngarkojë juve me shlyerjen e shpenëzimeve të arsyeshme të kostos së ndërrimit të bravave, sigurimit të banesës dhe spastrimit të banesës nga mallra vetjake të gjetura aty. 

Ju gjithashtu jeni dakord që pranoni të merrni përsipër përgjegjësi përpara çdo personi tjetër që ka humbur mallra personale si pasojë e spastrimit të banesës pas braktisjes nga ju.
Nuk duhet të bëni asnjë ndërhyrje fizike në pajisjet furnizuese të gazit the korentit ose sahatet matëse. 



	2.12
	Nuk duhet të lejoni mbipopullim të banesës. Në qoftë se jeni të paqartë mbi këtë pikë, kërkoni këshilla nga Punonjësi juaj Rajonal i Strehimit. 


	2.13
	Nuk do të mbani motoçikleta apo motorrë brenda banesës ose në ambientet e brendshmë të përbashkëta (si psh shkallë, ashensorë, rrugëkalime, korridore e dhoma tharje) Në qoftë se doni të mbani pajisje lëvizëse për invalidë si triçikël ose karrige invalidi me motor, kërkoni më parë leje me shkrim. Normalisht leje të tilla jepen. 


	2.13
	Ju dhe asnjë tjetër që banon me ju ose ju vjen për vizitë në banesë nuk duhet të operoni biznese nga banesa pa marrë paraprakisht leje me shkrim nga Këshilli. Me përjashtim të rasteve kur bisnesi do të shkaktonte shqetësime ose zëmërata, ose do të dëmtonte banesën, ne normalisht nuk refuzojmë leje të tilla. 
 

	2.15
	Jeni dakord të shlyeni plotësisht faturat me çmime të arsyeshme që ju dërgohen nga Këshilli për çdo shpenëzim apo detyrim që i shkaktohet Këshillit si rrjedhojë e thyerjes ose mosrespektimit të kushteve të kësaj Mrrëveshje. Ju gjithashtu bini dakord që Këshilli të mbajë para nga shuma që Këshilli mund t’i detyrohet qeraxhiut për të shlyer detyrimet në përputhje me këtë seksion. Gjëra për të cilat Këshilli mund t’ju ngarkojë me pagesa përshijnë: 
· Korrigjimi i punimeve që i janë berë banesës pa leje përkatëse me shkrim nga Këshilli

· Rregullimi i dëmeve të shkaktuara si pasojë e neglizhimit nga ana juaj ndaj detyrimeve që keni për riparime ose si pasojë e mosmirëmbajtjes se pajisjeve tuaja. 

· Ndërrim bravash ose sigurim banese në qoftë se është braktisur nga ju 

· Për abuzime të shërbim-riparimit të urgjencave për qëllime riparimesh jo urgjente 

· Zevëndësim çelësash të humbur ose të thyer 


2D PËRGJEGJËSITË E KOMUNITETIT

	2.16
	Ju do të jeni përgjegjës për sjelljen e çdo personi (përfshirë edhe fëmijët) që banojnë në banesë apo vijnë për vizitë. Do të jeni përgjegjës brenda banesës, në territotorin përreth saj, në ambientet e përbashkëta (si psh shkallë, ashensorë, korridore katesh, rrugëkalime, korridore hyrëse, dhoma tharëse, pika grumbullimi për plehrat, trotuare dhe veranda, oborre të përbashkëta ose vendparkime) si edhe ne lokalitet përreth banesës, përfshirë qendrat tregëtare, stacionet e autobuzave dhe ambiente të tjera publike. 


	2.17
	Ju (dhe çdo person tjeter që banon me ju ose vizitor në banesë) nuk do të veproni në mënyrë antisociale, ose që shkakton apo mund të shkaktojë shqetësime tek persona të tjerë. Shqetësim do të thotë sjellje dëmtuese, ofenduese, zemëruese, të papranueshme ose që prish qetësinë e personave të tjerë. Shembuj të shqetësimeve mund të jenë: 
· Bezdisje me zhurmë si për shëmbull muzikë me volum të lartë, televizor me zë të lartë, shamata ose zënka, përplasje dyersh, alarme kundra vjedhejve, punime në shtëpi; 
· Të lehura dhe jashtqitje qensh ose lejimi i shqetësimeve dhe bezdisjeve të publikut në lokalitet të shkaktuara nga qen shtëpiake; 
· Dehje ofenduese; 
· Shitje dhe mbajtje droge, abuzimeve me drogën dhe hedhja e pavend e mbeturinave dhe gjilpërave të drogës; 
· Përdorimi I banesës për aktivitete të paligjshme;
· Hedhje plehrash vend e pa vend; 
· Riparime të pafundme automjetesh dhe zhurmë e papastërti të shkaktuara si rrjedhojë e riparimit të makinave: 
· Mbajtje e hedhurinave/hekurishteve: 
· Lojë me top në rrugë ose afër shtëpive të tjera kur loja shkakton ose mund të shkaktojë bezdisje e shqetësime. Kjo listë nuk është e plotë dhe gjithpërmbledhëse.


	2.18
	Ju (dhe çdo person tjeter që banon me ju ose vizitor në banesë) nuk do të ngacmoni persona të tjerë. Shëmbuj të ngacmimeve mund të jenë: 

· Përdorimi i fjalorit ose sjelljes raciste dhe homofobike;

· Përdorim i ose kërcënime për përdorim dhune; 

· Përdorim i fjalëve abuzuese apo ofenduese; 

· Dëmtime ose kërcenime për dëmtime të shtëpisë dhë pasurisë së të tjerëve; 

· Dëmtimi ose kërcënime për dëmtimin e pronës dhe banesës së të tjerëve me shkrimeve të çfarëdolloji;

· Angazhim në prishjen e rendit publik; 

· Çdo lloj veprimi që prish paqen dhe rehatinë dhe qetësinë e të tjerëve.



	2.19
	Ju (dhe çdo person tjeter që banon me ju ose vizitor në banesë) nuk do të bëni ankesa të paqëna ose keqdashëse për sjelljen e personave të tjerë.



	2.20
	Ju (dhe çdo person tjeter që banon me ju ose vizitor në banesë) nuk do të përdorni banesën apo ambientet e përbashkëta (si psh shkallë, ashensorë, korridore katesh, rrugëkalime, korridore hyrëse, dhoma tharëse, pika grumbullimi për plehrat, trotuare dhe veranda, oborre të përbashkëta ose vendparkime) për aktivitete të paligjshme si psh shitje droge, vjedhje apo magazinim mallrash, automjetesh apo pasuri të vjedhur. 


	2.21
	Ju (dhe çdo person tjeter që banon me ju ose vizitor në banesë) nuk do të dëmtoni, deformoni apo vendosni shkrime mbi pronën e Këshillit. Ju do të shlyeni shpenëzimet për çdo riparim apo zëvendësim të kësaj natyre. 



	2.22
	Ju (dhe çdo person tjeter që banon me ju ose vizitor në banesë) nuk do të bëni asnjë ndërhyrje fizike me pajisjet e ruajtjes dhe sigurimit të pallateve shumëkatëshe, blloqeve të banesave, apartamenteve apo garsionerave, ose komplekset e banesave me përkrahje. Nuk duhet të bllokoni, ose të lini hapur dyert e përbashkëta dhe nuk duhet të lejoni të panjohur të hynë në banesë pa formën e duhur të identitetit. Duhet të bashkëpunoni me punonjësit e sigurimit.



	2.23
	Ju (dhe çdo person tjeter që banon me ju ose vizitor në banesë) nuk do të shkelni asnjë nga rregulloret e Këshillit. Rregulloret e Këshillit mund t’i gjeni në bibliotekat lokale. 



	2.24
	Ju (dhe çdo person tjeter që banon me ju ose vizitor në banesë) nuk do të kryeni akte dhune në familje apo kërcënoni me dhunë asnjë person tjetër (që banon me ju apo kudo tjetër). Ju (dhe çdo person tjeter që banon me ju ose vizitor në banesë) nuk do të ngacmoni, apo vini në përdorim abuzime mendore, emocionale, raciste ose seksuale me qëllim që të detyroni persona të tjerë që banojnë me ju të largohen nga banesa. Këshilli i Rrethit ka kompetencat të marrë masa edhe në qoftë se çështja nuk shkon në gjyq.



	2.25
	Ju (dhe çdo person tjeter që banon me ju ose vizitor në banesë) nuk do të mbani kafshë shtëpiake në ose pranë banesës, përveçse në qoftë se një gjë e tillë lejohet nga Rregullorja e Këshillit mbi Mbajtjen e Kafshëve Shtëpiake në Banesat e Këshillit. Mos mbani kafshë të paligjshme. Edhe në qoftë se rregullorja lejon mbajtjen e kafshëve, nuk nuk duhet të lejoni që kafsha juaj të bezdisë ose të trembë njerëz të tjerë si edhe duhet ta mbani atë në mënyrë të përgjegjshme dhe nën kontroll. Kafshët shtëpiake nuk duhet të dëmtojnë pronën e Këshillit. 

Ju lutem kontaktoni me Zyrën Rajonale të Strehimit për detaje të mëtejshme të kësaj rregulloreje.



	2.26

2.27
	Duhet të bashkëpunoni me çdo lloj përkrahje dhe shërbimi i cili ofrohet për të mirëmbajtur strehimin tuaj.

Ju (si edhe cilido që banon me ju apo ju vjen për vizitë) duhet të bashkëpunoni me Këshillin dhe gjitonët për të mbajtur ambientet e përbashkëta (si psh shkallë, ashensorë, korridore katesh, rrugëkalime, korridore hyrëse, dhoma tharëse, pika grumbullimi për plehrat, trotuare dhe veranda, oborre të përbashkëta ose vendparkime) pastër, të rregullta dhe të pabllokuara. 


	2.28
	Ju (dhe çdo person tjeter që banon me ju ose vizitor në banesë) nuk do të hidhni objekte nga dritaret e apartamenteve, garsionerave apo çdo lloj tjetër banese që ndodhet në pallate shumëkatëshe. 



	2.29
	Ju (dhe çdo person tjeter që banon me ju ose vizitor në banesë) do të parkoni makinën vetëm në vendparkimin e posaçëm (vend i ndërtuar posaçërisht për parkim makine). Kërkoni leje nga Këshilli i Rrethit në qoftë se dëshironi të ndërtoni vendparkim të posaçëm. Leje të tilla nuk do të refuzohen pa arsye.

Dhomat rimorkio apo të motorizuara nuk duhen parkuar në oborr, vendparkim, verandat perreth shtëpisë ose në zonat e parkimit në lokalitet pa pasur lejen paraprake me shkrim nga Këshilli. Leje të tilla nuk do të refuzohen pa arsye. Ju (ose cilido person tjetër që banon me ju ose vizitor i juaji) nuk do të parkoni përballë hyrje-daljeve të emergjencës duke i bllokuar ato. 



	2.30
	Në qoftë se prona ka vendparkim të përcaktuar, vetëm ju dhe vizitorët tuaj të mirëqënë mund të parkojnë aty. Ju nuk do të jepni me qera apo të shisni vendparkimin asnjë personi tjetër.



	2.31
	Ju (dhe çdo person tjeter që banon me ju ose vizitor në banesë) nuk  do të kryeni riparime automjetesh që mund të shkaktojnë shqetësime për komshinjtë dhe nuk do të parkoni automjete të paligjshme e të amortizuara në territorin rreth banesës ose në rrugët e zonës ku gjendet banesa. 



	2.32
	Ju (dhe çdo person tjeter që banon me ju ose vizitor në banesë) nuk  do të lejoni që territori i banesës të përdoret si pikë grumbullimi mbeturinash, hekurishtesh e plehrash, për mbajtje automjetesh apo magazinim rrotash makine. 



	2.33
	Ju (dhe çdo person tjeter që banon me ju ose vizitor në banesë) nuk  do të ngrini ndërtesa në territorin e banesës si barake, garazh apo shtëpi pëllumbash, pa marrë paraprakisht lejen përkatëse nga Këshilli. Leje të tilla nuk do të refuzohen pa arsye. 



	2.34
	Ju duhet të siguroni që oborri juaj mbahet pastër. Për shëmbull, të pritet bari dhe të krasiten gardhet jeshile. Në qoftë se bimësia e oborrit është rritur jasht kontrollit – dhe nuk ka arsye të pranueshme përse nuk mund ta bëni ju punën e nevojshme – Këshilli do të pastrojë oborrin dhe t’ua ngarkojë ju koston e punës. Kërkoni lejen e këshillit në qoftë se dëshironi të prishni gardhet rrethuese. Leje të tilla nuk do të refuzohen pa arsye.



	2.35
	Ju (dhe çdo person tjeter që banon me ju ose vizitor në banesë) nuk  do të mbani botilje gazi, parafinë, naftë apo substanca të tjera të rrezikshme në banesë apo në ambientet e përbashkëta (si psh shkallë, ashensorë, korridore katesh, rrugëkalime, korridore hyrëse, dhoma tharëse, pika grumbullimi për plehrat, trotuare dhe veranda, oborre të përbashkëta ose vendparkime), pëveçse kur substanca ruhet me kujdes në enë të përshtatshme. 



	2.36
	Ju do të të hidhni plehrat vetëm në koshat e dhëna nga Këshilli i Rrethit ose në qese të posaçme plehrash. Nuk do të lejoni grumbullimin e plehrave ne banesë, oborr apo ambientet e përbashkëta, pavarësisht nëse janë në qese plehrash apo jo. Mos hidhni plehrat e pariqarkullueshme në koshat e plehrave të riqarkullueshme. 


	2.37
	Ju nuk do të lyeni, apo të përdorni materiale të tjera si suva, mbi fasadat e banesës pa kërkuar paraprakisht lejen me shkrim të Këshillit. 


2E RIPARIMET DHE RINOVIMET

	2.38
	Ju do të raportoni menjëherë Punonjësin tuaj Rajonal të Strehimit për çdo difekt dhe dëmtim. Sigurohuni që do t’ju dërgohet apo që ju është dërguar një konfirmim me shkrim ku thuhet që ne e kemi marrë kërkesën tuaj për riparim dhe mos e humbisni konfirmimin në rast se më vonë lind nevoja për sqarime. 

Në qoftë nuk keni marrë konfirmim me shkrim ose në qoftë se mbeteni të pakënaqur me riparimet e bëra ose të pabëra ju keni të drejtë të anoheni me shkrim tek Manaxheri i Zyrës suaj Rajonale të Strehimit në përputhje me procedurën e Këshillit mbi ankesat. 

Këshilli i drejtohet shërbimeve të pavarura ndërmjetësuese për të zgjidhur mosmarrëveshjet Këshill-qeraxhi që nuk mund të zgjidhen nëpërmjet procedurës së Këshillit mbi ankesat. Të gjithë qeraxhinjtë janë të këshilluar të përfitojnë nga këto shërbime pasi procesi është më i shpejtë, më pak i kushtueshëm dhe më pak zyrtar se sa proceset gjyqësore. 



	2.39
	Në qoftë se problemi që raportoni bie nën detyrat dhe përgjegjësitë e Këshillit, ne do të kryejmë riparimet. Në rast të kundërt, ne do t’ju japim mundësinë të kryeni riparimet brenda një afati të arsyeshëm kohor. Në qoftë se ju nuk kryeni riparimet, do t’i bëjmë ne dhe do të kërkojmë nga ju të paguani koston e punës së bërë. 


	2.40
	Është detyra juaj të bëni riparime të vogla si stokim të carash të vogla në suvanë e mureve të brendshme si edhe punën përgatitore per lyrje banese; ndërrim bravash kur humbasin çelësa, zëvendesim çelësash të humbur apo të thyer; zëvëndësim i siguresave dhe prizave elektrike; zëvendësim tapash e kordonësh në lavamanë guzhinash e banjosh; dhe zëvëndësim i telave të rrobave. 

Në qoftë se nuk e keni të qartë se cilat janë detyrat tuaja, pyesni Punonjësin tuaj Rajonal të Strehimit. 



	2.41
	Ju do të lejoni punëtorët apo të dërguarit e Këshillit të hyjnë në banesë për të inspektuar apo kryer riparimet. Shiko seksionin 2.7 për rastet kur Këshilli ka të drejtë të hyjë në banesë. 


	2.42
	Nuk ju lejohet të bëni përmirësime, shtesa apo ndryshime strukturore pa pasur paraprakisht lejen përkatëse me shkrim nga Këshilli. Shiko seksionin 3.3 mbi të drejtat e qeraxhiut për rinovime. Këshilli nuk refuzon dhenien e lejes pa arsye. 
Nuk ju lejohet të kryeni instalime të pasigurta ose të rrezikshme. Këtu përfshihen edhe pishinat ose hapja e gropave.

Në rast se keni kryer rinovime, shtesa apo ndryshime strukturore pa marrë lejen përkatëse me shkrim nga Këshilli, ne mund t’ju kërkojmë të ktheni godinën në gjendjen e mëparshme, ose të përmirësoni qualitetin e punimeve ose të bëni punime shtesë për arsye sigurie. Në qoftë se ju nuk zbatoni kërkesën, Këshilli do të marrë përsipër punimet dhe ju do të paguani faturën e kostos së punimeve. 
Nuk ju lejohet të bëni rinovime, shtesa apo ndryshime strukturore në ambientet e përbashkëta (si psh shkallë, ashensorë, korridore katesh, rrugëkalime, korridore hyrëse, dhoma tharëse, pika grumbullimi për plehrat, trotuare dhe veranda, oborre të përbashkëta ose vendparkime). 


	2.43
	Këshilli nuk jep siguracione për mallrat tuaja në banesë. Ju këshillohet të organizoni një siguracion të përashtatshëm që të mbroni pasurinë tuaj personale. Këshilli ka në funksionim një plan siguracioni të lirë që mund ta blini duke paguar një shumë shtesë përkrah qerasë. Në rast se dëshironi të regjistroheni në këtë plan, ju lutem flisni me Zyrën tuaj Rajonale të Strehimit. 



	2.44


	Këshilli nuk mban përgjegjësi për dëme në pasurinë tuaj, përfshirë edhe bojën dhe veshjet e mureve, ose humbje të mallrave private, të cilat shkaktohen nga zjarr, përmbytje, vjedhje, çarje tubacionesh apo gjëra të ngjashme këto; bëhet përjashtim kur mund të provohet që dëmet u shkaktuan si pasojë e neglizhencës së Këshillit, thyerjes së kontratës apo të detyrimeve të veta ligjore,. (Ky seksion nuk ka lidhje me detyrimet e Këshillit për riparime të përcaktuara në seksionin 4.3 dhe ju mund të kërkoni llogari në qoftë se Këshilli nuk plotëson këto detyrime.)


2F LARGIMI NGA BANESA DHE PËRFUNDIMI i KONTRATËS

	2.45
	Ju duhet të lajmëroni Zyrën tuaj Rajonale të Strehimit të paktën katër javë përpara datës që dëshironi të largoheni nga banesa. Ky “lajmërim” katër javor duhet të mbyllet një ditë të Hëne dhe ju duhet të ktheni çelësat në Zyrën tuaj Rajonale të Strehimit përpara orës 12:00 të asaj dite. Çelësat mund të dorëzohen edhe përpara ditës së përfundimit të Lajmërimit por mund t;ju kërkohet të vazhdoni të paguani qeranë deri në përfundimin e kësaj periudhe. 


	2.46
	Jeni dakord që Këshilli i Rrethit të pranojë të marrë në dorëzim çelësat nga një person i tretë kur është e arsyeshme të besohet se ky person është duke kthyer çelësat në emrin tuaj. 


	2.47
	Në qoftë se largoheni nga banesa pas dhënies së lajmërimit dhe nuk keni kthyer çelësat, Këshilli do të ndërrojë bravat dhe do t’ju kërkojë të paguani koston e shpenëzimeve. 



	2.48
	Ju do të jeni përgjegjës për pagimin e qerasë ose të një shume të barabartë me qeranë deri në ditën më të vonë të njërës prej këtyre datave: 

· data e mbarimit të lajmërimit të përfundimit të kontratës, ose

· data e largimit nga banesa, ose
· (për rastet kur nuk dorëzuar lajmërim me shkrim ose nuk keni dorëzuar çelësat) data kur Këshilli merr në dorëzim banesën. 


	2.49
	Ju do të lini në gjendje të mirë kur të largoheni, të gjithë pajisjet, instalimet si edhe mobiljet e dhëna nga ne. Mos lini mallra vetjake apo plehra pas largimit – Këshilli do të bëjë spastrimin në përputhje me Ligjin Torts (Ndërhyrja me Mallrat) të vitit 1977 dhe juve do t’ju kërkohet të paguani çmimin e arsyeshëm të spastrimit. 



	2.50
	Ju do të shlyeni plotësisht qeranë përpara se të largoheni. Në qoftë se nuk jeni shlyer plotësish, duhet të lini një adresë kontakti dhe të organizoni shlyerje e pagesave ta papaguara. 


	2.51
	Ju nuk do të lejoni persona të tjerë të jetojnë në banesë pasi të largoheni. 

                                     2.52 Nuk do të përpiqeni t’ia kaloni (gje e njohur si “transferim kontrate”) kontratën tuaj të qerasë dikujt tjetër.



	
	

	2.53
	Në qoftë se ju përzënë nga banesa; ose braktisni banesën; ose nuk na keni paguar qeranë, tarifa të tjera apo çdo lloj  pagese tjetër që ju takon në përputhje me këtë Marrëveshje, një gjë e tille mund të ndikojë se sa shpejt mund të përfitoni shtëpi nga Këshilli në të ardhmen. 



	2.54
	Në qoftë se pranoni një kontratë tjetër qeraje me Këshillin dhe na keni akoma para borxh nga kontrata e mëparshmë e qerasë, ju jeni dakord që shuma e mbetur papaguar nga kontrata e mëparshme e qerasë të trasferohet dhe përfshihet në kontratën e re të qerasë, dhe nga ju pritet të shlyeni pagesat e prapambetura përkrah qerasë aktuale. Kjo është e vlefshme pavarësisht nëse transferoheni direkt nga nje banesë me qera në një tjetër apo nëse ka kaluar kohë qëkur u larguat nga banesa e mëparshme. 



	2.55
	Në qoftë se jeni bashkëqeraxhi me persona të tjerë, cilido prej jush mund të përfundojë kontratën duke i dhënë Këshillit lajmërimin e largimit 4 javë përpara. Këshilli pastaj mbështetet në rregulloren e tij të dhënies me qera për të vendosur nëse qeraxhiu(njtë) tjetër do të vazhdojë të jetojë në banesë me një kontratë të re qeraje. Qeraxhinjtë e mbetur nuk kanë të drejtë të vazhdojnë të jetojnë në banesë automatikisht. 


3. TË DREJTAT E QERAXHIUT

3A PËRDORIMI i BANESËS

	3.1
	Ju keni të drejtë të mbani buajtës. Buajtës quhet një person që jeton me ju por nuk ka të drejta eksluzive përdorimi mbi asnjë pjesë të banesës, dhe që i jepet një lloj shërbimi si psh gatim dhe pastrim. 



	3.2
	Ju keni të drejtë të merrni qeraxhinj, por pasi të keni marrë lejen me shkrim të Këshilli. Qeraxhi nën ju quhet një person që jeton me ju dhe ju paguan qera për të pasur të drejtë eksluzive përdorimi mbi një pjesë të banesës. Qeraxhinj të tillë zakonisht bëjnë vetë pastrimin dhe gatimin për veten e tyre. Nuk ju lejohet në asnjë mënyrë të jepni të tërë banesën me qera. 

Ju këshillohet të kërkoni udhëzime ligjore përpara se të merrni bujtës apo qeraxhinj në banesë. 



3B RIPARIMET DHE RINOVIMET

3.3  Ju keni të drejtë të bëni rinovime të tilla si instalim sistemi ngrohje, dush ose vatër zjarri me gaz, por përpara ndërmarrjes së punimeve të këtij lloji duhet të keni lejen me shkrim të Këshillit. Ne nuk refuzojmë leje të tilla pa arsye (mund t’ju nevojitet gjithashtu leje nga zyra planifikimit dhe ndërtimeve si edhe duhet të siguroni që punimet kryhen nga persona që janë kompetentë dhe që zbatojnë të gjitha rregullat dhe rregulloret përkatëse. 
3.4 Ju jeni përgjegjës për riparimet dhe mirëmbajtjen e çdo instalimi, pajisjeje apo materialeve që janë sjellë në banesë si rezultat i rinovimeve tuaja, por në rast se Këshillit i duhet apo vendos të marrë masa për të riparuar, mirëmbajtur apo inspektuar rinovimet dhe kostoja e shpenëzimeve të kryera do t’ju ngarkohet ju. Për shëmbull, është detyrim i yni ligjor të kontrollojmë dhe mirëmbajmë vatrat e zjarrit dhe kaloriferët me gaz, tubacionet e gazit dhe oxhaqet edhe kur këto janë instaluar nga ju.
3C LARGIMI NGA BANESA DHE PËRFUNDIMI i KONTRATËS SË QERASË

	3.5
	Sipas ligjit, në qoftë se vdisni, kontrata e qerasë do t’i kalojë bashkëshortit/es suaj ose partnerit homoseksual. Kontrata mund t’i transferohet një anëtari të familjes (person I/e cila jeton me ju si bashkëshort/e ose partner homoseksual, prind fëmijë, gjysh/e, nip/mbesë, vëlla motër, xhaxha/dajë/hallë/teze, fëmijë vëllai/motre), kur anëtari/ët e familjes kanë jetuar me ju gjatë 12 muajve të fundit. 


	3.6
	Në qoftë ju vdisni si Qeraxhi Fillestar, çdo person tjetër që bëhet vazhdimtar i kontratës suaj do të jetë gjithashtu qeraxhi fillestar. Vazhdimtarët e kontratës kthehen në qeraxhinj me kontratë të garantuar në datën e shënuar në faqen e parë të kësaj Mërrëveshje. Në qoftë se vdisni si qeraxhi me kontratë të garantuar, personi vazhdimtar i kontratës suaj është automatikisht qeraxhi me kontratë të garantuar. 



	3.7
	Në qoftë se jani vazhdimtar i një kontrate qeraje pas vdekjes së qeraxhiut të mëparshëm, kjo kontratë nuk i kalohet më asnjë personi tjetër në rast se vdisni ju. Ne mund të biem dakord t’ju ofrojmë personave të mbetur një kontratë të re qerajë në përputhje me Rregulloren e Dhënieve me Qera dhe t’i lejojmë të vazhdojnë të banojnë në banesë, por nuk njihet e drejta automatike për banim. 



	3.8
	Në qoftë se banesa i kalohet një anëtari të familjes, por është shumë më e madhe nga ç’nevojitet, kjo përbën një arsye për rimarrje prone në zotërim. Ne do të ofrojmë strehim tjetër të përshtatshëm. Në rast se ata kundërshtojnë, ne kemi të drejtë t’i drejtohemi gjykatës për të kërkuar udhër për rimarrje banese në zotërim.


3.9
Sipas ligjit, qeraxhinj të caktuar me kontratë të garantuar kanë të drejtë të blejnë pronën ku banojnë në qoftë se kanë qenë qeraxhinj të Këshillit, të një pronari tjetër në sektorin publik (për shëmbull shoqatat e strehimit), apo në qoftë se kanë banuar në strehim për forcat ushtarake për një periudhë të caktuar. Kohëzgjatja e periudhës së kërkuar varet nga data e filimit të strehimit (nuk është e nevojshme që kjo periudhë të ketë qenë pa ndërprerje) dhe ashtu siç përcaktohet në ligj. Ka raste kur e drejta për blerje prone nuk egziston, psh kur banesa është adaptuar për pleq apo invalidë. 
3.10
Ju keni të drejtë t’ia kaloni kontratën tuaj të qerasë një personi tjetër (gjë që quhet emërim) Kjo e drejtë aplikohet në bazë të kudshteve të caktuara. Në përgjithësi, ju keni të drejtë të emëroni dikë tjetër vazhdimtar të kontratës vetëm tek persona që gëzojnë të drejtën të vazhdojnë kontratën tuaj në qoftë se ju vdisni (vazhdimtar) Ju lutem flisni me punonjës të Zyrës suaj Rajonale të Strehimit për informacion të mëtejshëm. 
3D TRANSFERIMI NË NJË BANESË TJETËR TË KËSHILLIT TË RRETHIT

	3.11
	Në qoftë se ju kërkoni të transferoheni në një banesë tjetër të këshillit, do të duhet të plotësoni formularin përkatës si edhe të respektoni rregulloren e Këshillit të Rrethit për dhënien e pronave me qera. Fakti nëse do t’ju ofrohet banese e re dhe se kur varet nga urgjenca e nevojës për strehim dhe stoku i banesave që kemi në dispozicion. Në qoftë se kontrata juaj e qerasë fillon përpara se të ketë mbaruar kontrata në banesën e vjetër, ju do të jeni përgjegjës për shlyerjen e qerasë në të dyja pronat.


	3.12
	Ju keni drejtë të shikoni rregulloren që vendos se kujt mund t’i ofrohet banesa nga Këshilli. Ju gjithashtu keni të drejtë të keni një kopje falas të një përmbledhje të shkurtër të këtyre rregullave. Pyseni në Zyrën tuaj Rajonale të Strehimit. 


	3.13
	Ju keni drejtë të ndërroni banesat me një qeraxhi tjetër të Këshillit, të shoqatës së strehimit apo të Këshillit të një rrethi tjetër (gjë që quhet “shkëmbim”), por vetëm pasi të keni marrë lejen me Shkrim të Këshillit si edhe marrëveshje me shkrim nga cilido pronar shtëpie të angazhuar në shkëmbim. 
Këshilli ka të drejtë të refuzojë lejen ose të imponojë kushte vetëm në rrethana të caktuara. Për hollësira të mëtejshme, pyesni në Zyrën tuaj Rajonale të Strehimit.  
Në rast se kryeni shkëmbim banesash pa pasur lejen tonë me shkrim, ne do të marrim masa ligjore dhe do t’ju detyrojmë të lironi banesën. Kështu ju do të humbisni të drejtën e banesës fillestare dhe nuk do t’ju ofrohet mundësi tjetër strehimi. 


3E ANGAZHIMI i QERAZHINJVE

	3.14
	Keni të drejtë të krijoni ose të regjistroheni në grupet (bashkimet) lokale të qeraxhinjve. Për informacion mbi grupet egzistuese apo si të themeloni grupe të tilla drejtojuni Zyrës suaj Rajonale të Strehimit. 


4. DETYRAT E KËSHILLIT TË RRETHIT

4A DETYRAT NDAJ KOMUNITETIT

	4.1
	Çdo njeri ka të drejtë të shijojë jetën si i pëlqen por pa shqetësuar njerëzit e tjerë përreth. Një komshi i mirë toleron dhe mirëkupton mënyrat e ndryshme të të jetuarit që kanë të tjerët. Në raste të caktuara Këshilli merr vendim të marrë masa për të përzënë një qeraxhi për arsye të sjelljes antisociale. Në qoftë se ju jeni përzënë nga banesa për sjellje antisociale, apo janë marrë masa kundër jush për të njejtën arsye, një gjë e tillë mund të ndikojë negativisht shanset tuaja për të përfituar strehim nga Këshilli. Për hollësira të mëtejshme, ju lutem lexoni Rregulloren tonë të dhënies me qera. 




	4.2
	Ne do t’ju japim ju, dhe cilitdo që jeton me ju, ndihmë dhe këshilla se si të raportoni akte të sjelljes antisociale. 


4B RIPARARIMET DHE RINOVIMET IMPROVEMENTS 

	 4.3
	Ne do të riparojmë dhe mirëmbajmë:
· strukturën dhe pjesën e jashtme të godinës (përfshirë piletat, ullukët, tubacionet e jashtme dhe muret e jashtme) 

· instalimet e furnizimit me uje, gaz dhe elektricitet dhe pajisjet hidrosanitare në banesë (përfshirë lavamanë, vaska dhe pajisje hidrosanitare por jo instalimet dhe pajisje të tjera që funsionojnë me ujë, gaz apo korent)  

· 
Instalimet e ngrohjes dhe të ngrohjes së ujit në banesë. 



	4.4
	Ne do të lyejmë rregullisht muret e jashtme të banesës. Lyerja e mureve të brendshme të banesës nuk është përgjegjësia jonë. 


	4.5
	Ne do të kryejmë riparimet brenda një periudhe të arsyeshme kohore. Ne do t’ju japim ose postojmë konfirmimin tonë të marrjes së kërkesës suaj për riparim (me përjashtim të urgjencave). Ruajeni këtë konfirmim në rast se ju lind nevoja për sqarime në të ardhmen. 


	4.6
	Ne do ta lemë vendin e pastër pas punimeve të riparimit. Në disa raste mund t’ju vihen para në dispozicion për t’ju ndihmuar me shpenëzimet e ri-lyerjes së mureve. Kërkoni informacion nga Zyra juaj Rajonale e Strehimit. 


	4.7
	Ne mund t’i kërkojmë gjykatës vendim për lirim banese në qoftë se lind nevoja të bëhen punime në të. Këtu përfshihen raste kur ju ose persona që banojnë me ju keni shkaktuar keqësim të gjendjes së banesës, ose kur lund nevoja për punime rrënjësore për të rinovuar apo shkatërruar banesën. Në disa raste, ju do të keni të drejtën e strehimit emergjent apo të një strehimi tjetër të përhershëm. 


	4.8
	Në qoftë se bini dakord me lëvizjen e përkohshme, ne kemi të drejtë të rimarrim në dorëzim vendstrehimin tuaj të përkohshëm kur të kenë përfunduar punimet në banesën tuaj të mëparshme. 


4C ANGAZHIMI I QERAXHINJVE

	4.9
	Ne do të kërkojmë mendimin tuaj për çdo plan strehimi të Këshillit në qoftë se plane të tilla do të kenë ndikim të konsiderueshëm mbi ju. – për shëmbull do të këshillohemi me ju për punime modernizuese apo rinovuese të planifikuara për banesën apo zonën tuaj. Ne do t’ju angazhojmë ju ose grupin tuaj të qeraxhinjve në çështje të strehimit në lokalitet. 


	4.10
	Ne do t’ju dërgojmë çdo vit raportin tonë special të strehimit i cili raporton mbi punën dhe rezultatet tona. Aty tregohet si financohet drejtoria jonë dhe si përdoren paratë tuaja. 


	4.11
	Ne shqyrtojmë ankesat në kohë dhe me efikasitet. Në rast se doni të bëni një ankesë, kontaktoni Zyrën tuaj Rajonale të Strehimit. 


	4.12
	Ne nuk diskutojmë me ju rritje apo ulje të qerave dhe tarifave të tjera, por gjithmonë do t’ju lajmërojmë me shkrim të paktën katër javë përpara venies në fuqi të çdo lloj ndryshimi të qerasë dhe tarifave të tjera. 


	4.13
	Ne kërkojmë mendimin tuaj për çdo ndryshim tjetër në këtë Marrëveshje dhe ju informojmë me shkrim në qoftë se ndryshime të tilla hynë në fuqi. 


5. DORËZIMI I LAJMËRIMEVE

	5.1
	Në përputhje me Seksionin 48 (1) të Ligjit për Pronarët dhe Qeraxhinjte 1987, Këshilli i Rrethit ju informon se adresa e Këshillit për dorëzim lajmërimesh është: Director of Neighbourhoods and Housing Services, 5th Floor West, Merrion House, Merrion Centre, Leeds LS2 8BB



	5.2
	Në përputhje me Seksionin 196 të Ligjit të Pronave 1925, çdo lajmërim i detyruar me ligj në adresë të qeraxhiut ose banorit do të do të konsiderohet i dorëzuar vetëm në qoftë se lihet apo postohet në adresën e shënuar në faqen e parë të kësaj marrëveshje por jo në qoftë se kthehet mbrapsh nga Shërbimi Postar. 




6. KËSHILLA

Për të diskutuar çdo aspekt të kësaj Kontrate me përfaqësues të Drejtorisë të Ambientit dhe të Lagjeve, duhet të kontaktoni me Zyrën tuaj Rajonale të Strehimit ose Qendrën Këshillimore.  

Kjo Kontratë është gjithashtu e disponueshme në këto gjuhë të huaja: 

Shqip, Arabisht, Bangali, Kinëze të thjeshtë, Kantonisht, Farsi, Frengjisht, Polonisht, Hindi, Punxhabisht, Urdu

Kjo Kontratë ofrohet edhe në format me shkronja të mëdha dhe alfabet taktil. 

Kemi gjithashtu në qarkullim broshura informacion mbi këtë Kontratë. 

Duke respektuar këtë Marrëveshje, ju ndihmoni Drejtorinë e Ambientit dhe Lagjeve në krijimin e lagjeve më të mira dhe komuniteteve më të shëndetshme.
I dashur qeraxhi,

Dëshiroj t’ju uroj mirëseradhjen në shtëpinë tuaj të re nga Këshilli i Rrethit Lli’ids. 

Në Kontratën tuaj të Strehimit dhe në këtë broshure spjegohen të drejtat dhe detyrat tuaja si qeraxhi si edhe të drejtat dhe përgjegjësitë e Këshillit të Rrethit Lli’ids si pronar. Kontrata juaj e Strehimit është kontratë ligjore midis jush dhe Këshilli të Rrethit Lli’ids. 

Kontrata mundëson paqe dhe rehati gjatë periudhës suaj të banimit në shtëpinë tuaj dhe Këshhilli i Rrethit do të marrë masa të menjëhershme kundrejt atyre qeraxhinjve qe thyejnë rregullat e kontratës. 

Përfitoj nga rasti t’ju uroj qëndrim të gjatë dhe të lumtur si qeraxhi i Këshillit të Rrethit Lli’ids. 

Ni’ill Evëns

Drejtor

Drejtoria e Lagjeve dhe Strehimit


Ky formular është i disponueshëm në format me shkronja të mëdhaja. Ju lutem kontaktoni me Zyrën tuaj  Rajonale të Strehimit. [image: image2.png]









Kontratë


Botimi I Pestë	              Maj 2008      Qeraje

The ALMOs are limited companies wholly owned by Leeds City Council








Farsi

Punjabi

Portuguese


Se quiser este documento em Português, por favor contacte o Housing Office ou o One Stop Centre da sua área.





JeÐli chcesz przeczytaü ten dokument po polsku, prosimy o kontakt z lokalnym biurem Housing Office lub One Stop Centre. `





Bengali	Polish





Kurdish

Hindi


yiw ;ap yh wóqave: ihÍwI meM lena caheM, qo kòpya ;pne óQanIy haõisMg ;aAi{s ya vn ótaAp sEMtr se

Albanian


Në qoftë se ky dokument kërkohet në gjuhën shqipe, ju lutem kon�


taktoni Zyrën e Strehimit të rajonit tuaj ose qendrën "One Stop".





French


Si vous désirez recevoir ce document en français, veuillez contacter votre Bureau de Logements local ou votre Centre d’Accueil.





English


If you would like this document in another language, please contact your local Housing office or One Stop Centre.

Qeraxhinjtë fillestarë NUK E KANË këtë të drejtë. Kjo e drejtë fitohet kur ktheheni në qeraxhi me kontratë të garantuar





Qeraxhinjtë fillestarë NUK E KANË këtë të drejtë. Kjo e drejtë fitohet kur ktheheni në qeraxhi me kontratë të garantuar





Qeraxhinjtë fillestarë NUK E KANË këtë të drejtë. Kjo e drejtë fitohet kur ktheheni në qeraxhi me kontratë të garantuar





Qeraxhinjtë fillestarë NUK E KANË këtë të drejtë. Kjo e drejtë fitohet kur ktheheni në qeraxhi me kontratë të garantuar.








Qeraxhinjtë fillestarë NUK E KANË këtë të drejtë. Kjo e drejtë fitohet kur ktheheni në qeraxhi me kontratë të garantuar























VETËM për Qeraxhinjtë Fillestarë


Kjo nuk është e vlefshme për ju kur të jeni qeraxhi me kontratë të garantuar.




















VETËM për Qeraxhinjtë Fillestarë


Kjo nuk është e vlefshme për ju kur të jeni qeraxhi me kontratë të garantuar.














VETËM për Qeraxhinjtë Fillestarë


Kjo nuk është e vlefshme për ju kur të jeni qeraxhi me kontratë të garantuar.

